
Suġġett: Tnedija mill-ġdid tal-istrateġija politika tal-UE fil-Mediterran

F'dawn l-aħħar xhur madwar sitt elef ruħ niżlu fuq art Taljana, tlett elef minnhom bejn il-11 u l-
14 ta' Frar. Dawn iċ-ċifri jindikaw b'ċarezza estrema li ninsabu quddiem emerġenza epokali. Fid-dawl 
tal-karatteristiċi ta' fenomenu li l-proporzjonijiet tiegħu se jkomplu jikbru b'mod kostanti, huwa aktar 
urġenti minn qatt qabel li l-Ewropa telabora strateġija mmirata biex tgħin lil dawk il-pajjiżi li waħedhom 
mhux se jirnexxielhom jifilħu għat-taqlib li hemm fiż-żona tal-Mediterran. F'dan il-kuntest, il-
Kummissjoni Ewropea diġà tat sinjali pożittivi ta' ftuħ u l-Kunsill Ewropew tal-ministri, fil-laqgħa tiegħu 
tal-24 ta' Frar fuq livell tal-ministri tal-Intern, poġġa għad-dispożizzjoni tal-Italja 25 miljun euro biex 
taffronta l-emerġenza tal-immigranti.

Għalkemm dawn il-miżuri inizjali, li sejrin fid-direzzjoni t-tajba, huma mmirati biex jilqgħu għall-
emerġenza umantarja, tibqa' sospiża l-kwestjoni fundamentali marbuta mal-elaborazzjoni ta' strateġija 
politika Ewropea ġdida fir-rigward tal-Mediterran.

– Fid-dawl tal-falliment tal-proċess ta' Barċellona u tal-Unjoni għall-Mediterran, il-Kunsill biħsiebu 
jelobora, mill-aktar fis possibbli, strateġija politika fit-tul għaż-żona tal-Mediterran, li għandha tiġi 
implimentata b'mod effikaċi?

– Jekk dan hu tassew minnu, x'miżuri biħsiebhom jadottaw biex jiżguraw f'din il-fażi ta' tranżizzjoni, 
u fil-futur, ir-rispett tad-demokrazija, tal-Istat tad-dritt u tal-libertajiet fundamentali tal-pajjiżi tal-
Afrika ta' Fuq involuti fir-rewwixti popolari li seħħew dan l-aħħar?

– Kif biħsiebu jsolvi d-diverġenzi rigward il-pożizzjonijet li ħadu l-Istati Membri matul il-Kunsill 
Ewropew tal-24 ta' Frar li għadda dwar il-ħolqien ta' sistema ta' ażil Ewropea u għall-burden 
sharing (kondiviżjoni tal-piżijiet)?

